
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ       
	 
1. ՀՀ ֆինանսների նախարարություն
	05.03.2025թ.

	
	№ 01/9-2/4905-2025

	21.02.2025թ. N 01/3061-2025 գրությամբ ներկայացված` «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված 1165 ծրագրի շրջանակներում 12009 Արտահանման խթանման նպատակով օժանդակության տրամադրում նոր միջոցառմանը (այսուհետ՝ Միջոցառում) 1022 և 1187 ծրագրերի մի շարք միջոցառումներից վերաբաշխում կատարելու միջոցով հատկացնել 2,153.9 մլն դրամ, հայտնում ենք հետևյալը.
1. Հիմնավորման համաձայն Նախագծի ընդունումը պայմանավորված է ՀՀ կառավարության 23.01.2025թ. N 98-Ն որոշմամբ հաստատված Արտահանման խթանման նպատակով օժանդակության տրամադրման ծրագրի (այսուհետ՝ Ծրագիր) իրականացումն ապահովելու անհրաժեշտությամբ: Ընդ որում, հիմնավորմամբ ներկայացվել է, որ Ծրագրի համաձայն օժանդակություն ստանալու նպատակով հայտերը ներկայացվում են ապրանքի արտահանման գործընթացի ավարտից հետո  վեցամսյա ժամկետում, ուստի կանխատեսելի է, որ օժանդակության գումարը հիմնականում տրամադրվելու է 3-րդ և 4-րդ եռամսյակների ընթացքում։ Այդ իսկ պատճառով նախատեսվում է, որ 1-ին և 2-րդ եռամսյակներից յուրաքանչյուրի ընթացքում կծախսվի օժանդակության գումարի 17,7 %-ը, 3-րդ եռամսյակում՝ 29,4 %-ը և 4-րդ եռամսյակում՝ 35,2 %-ը։ Այնինչ Նախագծի հավելվածների համաձայն 1-ին եռամսյակում նախատեսվել է Միջոցառման իրականացման համար պահանջվող գումարի ընդամենը 4.6%-ը, 2-րդ եռամսյակում՝ 18.6%-ը, երրորդ եռամսյակում՝ պահանջվող գումարն ամբողջությամբ, իսկ 4-րդ եռամսյակում գումար ընդհանրապես չի նախատեսվել:
	          







Ընդունվել է։
Հիմնավորումը լրամշակվել է։










	2 Միջոցառման իրականացման համար պահանջվող գումարի (2,153.9 մլն դրամ) ֆինանսավորման նպատակով 2025թ. պետական բյուջեով Էկոնոմիկայի նախարարության 1022 և 1187 ծրագրերի շրջանակներում նախատեսված միջոցառումներից նվազեցումների համար որպես պատճառաբանություն հիմնավորմամբ ներկայացվել է կամ  համապատասխան միջոցառումների ավարտված լինելու հանգամանքը կամ արդյունքային ցուցանիշների նվազելը: Այս պարագայում, հաշվի առնելով, որ բյուջետային տարին նոր է սկսվել, պարզաբանման կարիք ունի նման միջոցառումների գծով բյուջետային հայտերի ներկայացման և ՀՀ պետական բյուջեում գումարների նախատեսման հանգամանքը: Այդ կապակցությամբ առաջարկում ենք ձեռնարկել համապատասխան միջոցներ, հավելյալ նախատեսված գումարները բացահայտելու և ՀՀ կառավարության պահուստային ֆոնդ ուղղելու ուղղությամբ:  
	Ընդունվել է ի գիտություն:  Հաշվի առնելով, որ արտահանման ծրագրին  անհրաժեշտ է ավելի շատ գումար, քան նախագծով է ներկայացվել, ֆինանսա-կան միջոցների խնայողության առկայության դեպքում ազատ միջոցները կուղղվեն արտահանման ծրագրին:

	3. Միաժամանակ խմբագրական առումով առաջարկում ենք Նախագծի N 4 հավելվածում.
ա/ 1022-12015 միջոցառման 100 հազար լիտրը գերազանցող մասի իրացման իրավունք ստացած կոնյակի սպիրտ, հազար բացարձակ լիտր տողում (2321.01) թիվը փոխարինել (232.1) թվով,
բ/ Միջոցառման նկարագրությունից հանել «/եթե ներմուծման երկիր ապրանքի համար սահմանված չէ մաքսատուրքի զրոյական դրույքաչափ/» բառերը և հստակեցնել արդյունքային ցուցանիշները (խմբագրելով օրինակ հետևյալ բովանդակությամբ՝ «Ծրագրի շրջանակներում 2025թ. փոխհատուցվող ալյումինի և դրանից իրերի արտահանման ծավալ, մլրդ դրամ»):

	Ընդունվել է: Նախագիծը խմբագրվել է:

	
2. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	18.03.2025

	
	№ 02/16.4/8556-2025

	Ներկայացված որոշման նախագծի 2-րդ կետով սահմանվում է, որ որոշմամբ հատկացվող ֆինանսական միջոցների վրա չի տարածվում ՀՀ կառավարության 2003 թվականի դեկտեմբերի 24-ի N 1937-Ն որոշման գործողությունը: Այս առումով հարկ է նկատի ունենալ, որ նախագծով նախատեսվում է այլ նորմատիվ իրավական ակտով սահմանված պահանջները չկիրառելու կարգավորումներ, որոնց լիազորությունը նախաբանում նշված «ՀՀ բյուջետային համակարգի մասին» ՀՀ  օրենքի 23-րդ հոդվածի 3-րդ մասով ՀՀ կառավարությանը վերապահված չէ: Միևնույն ժամանակ առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավականակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմ չկիրառելու հետ կապված կարգավորում:
	ԸՆդունվել է: Նախագիծը խմբագրվել է:



